
 

KËSHILLI VENDOR RINOR VAU-DEJËS 
 

 

A. Historiku i Këshillit Rinor Vendor Vau- Dejës 

Këshilli Vendor Rinor Vau-Dejës është një organ i ideuar dhe i suportuar nga Bashkia Vau-Dejës, i 

cili ka për qëllim përkrahjen, konsulencën, aktivizmin vullnetarizmin dhe zhvillimin e lidershipit për 

rininë e qytetit. Gjithashtu, ky sektor synon ndërtimin e mardhënieve midis të rinjve dhe 

përfaqësuesve të pushtetit lokal e qëndror,OJF-ve, etj. Për të qenë pjesë e këshillit rinor nuk kërkon 

asnjë lloj kostoje monetare nga ana e të rinjëve, mjafton që këto të fundit të aplikojnë. Proçesi i 

aplikimit të të rinjve realizohet përgjatë muajve janar dhe shkurt 2024. Specalistët e sektorit, krijojnë 

një juri e cila përzgjedh sipas kritereve të vendosura të rinjtë që përzgjidhen. Procesi i selektimit 

bazohet në cilësinë e aplikimit të shkruar të çdo aplikanti, shprehjen e interesave, ecurine në anglisht 

dhe në letër rekomandimet përkatëse. Komisioni i selektimit do përpiqet të krijojë nje grup me një 

mesatare moshe, përkatesi e gjinore dhe nga njesite administrative të bashkise Vau-Dejës. 

24 Janar -19 Shkurt  :Faza e aplikimeve (27 ditë), dorëzohen formularët deri në orën 16:00 online në 

emial-in info@vaudejes.gov.al , në Google Forms ose fizikisht pranë Bashkisë Vau-Dejës. 

20-27 Shkurt: Specialistët realizojnë proçesin e selektimit duke marrë në shqyrtim të gjitha aplikimet 

dhe bën përzgjedhjet. 

28 shkurt: Të përzgjedhurit njoftohen dhe bëhet prezantimi i ҫdo detaj tjetër në lidhje me Këshillin 

Vendor Rinor Vau-Dejës 

B. Procedura dhe kriteret per vleresimin e anetareve te Keshillit Vendor te 

Rinise(KVR)dhe menyres se organizimit dhe funksionimit te tij: 

 

 

1- KVR udhëhiqet nga parimet e gjithëpranuara të ushtrimit të detyrave në përmbushje të interesit publik 

dhe në veçanti nga parimi i ligjshmërisë, transparencës, mosdiskriminimit, përgjegjshmërisë dhe 

objektivitetit. 

2-. KVR përbëhet nga 4 (katër) deri në 6 (gjashtë) anëtarë, ku të respektohet parimi i barazisë gjinore. 

 

1. KVR do të ketë në përbërje: 

a) Kryeari i Bashkisë (kryeson);  

b) Përfaqësues i administratës ( Sektori i Arsimit, Rinisë dhe Sportit);           

c) 2 (dy) ose më shumë përfaqësues nga organizatat rinore dhe/ose për të rinjtë (anëtar);  

d) 2 (dy) ose më shumë përfaqësues të rinjë aktiv të njësive administrative përbërëse.  

 

2. Anëtarët e KVR emërohen me urdhër të Kryetarit të Bashkisë dhe mandati i tyre është dy vjeçar, me 

të drejtë riemërimi. 

 

3. Anëtarët e KVR mund të japin dorëheqjen duke njoftuar me shkrim kryetarin. Kryetari mund të 

vendosë edhe për përjashtimin e ndonjë anëtari në rast të mosparaqitjes në takime për më shumë se 2 

herë rradhazi ose në raste të tjera të mospërmbushjes së funksioneve. Anëtari zëvendësues plotëson 

andatin e anëtarit që zëvendëson.



4. Anëtarët e KVR identifikohen dhe shprehin interesin në bazë të një thirrje për shprehje interesi për të 

marrë pjesë në KVR, të hartuar e njoftuar nga Kryetari, në faqen zyrtare të institucionit, në mjediset e 

bashkisë dhe/ose në rrjetet sociale të institucionit. 

5. Përzgjedhja mes individëve të cilët kanë shprehur interes, bëhet nga Kryetari duke u bazuar në kriterin 

e përvojës së mëparshme me organizatat jofitimprurëse dhe në projektet të cilat lidhen me të rinjtë. 

 

6. Thirrja është e hapur për të gjithë të interesuarit që plotësojnë kriteret. Kandidati/ja duhet të jetë 

banorë të bashkisë Vau-Dejës dhe të moshës prej 15 vjeҫ deri në 29 vjeҫ  

 

7. Përzgjedhja mes kandidatëve përfaqësues të organizatave rinore ose për të rinjtë, bëhet nga kryetari 

dhe bazohet në kriteret e mëposhtme: 

a) të jetë anëtar i një organizate rinore ose për të rinjtë; 

b) të mos jetë i dënuar; 

c) të ketë përvojë në projekte, nisma dhe veprimtari rinore dhe për të rinjtë; 

d) të mos ketë konflikt interesi për shkak të angazhimit të KVR; 

 

8. Kandidatët për KVR, përfaqësues të organizatave rinore ose për të rinjtë duhet të aplikojnë brenda 

afatit dhe në adresën e përcaktuar në njoftimin përkatës duke paraqitur dokumentet e mëposhtme: 

a) kërkesë me shkrim ku të shprehë interesin për aplikim; 

b) jetëshkrim; 

c) fotokopje të dokumenteve që mbështesin shënimet e jetëshkrimit; 

d) vërtetim të gjendjes gjyqësore; 

dh) vetëdeklarim lidhur me shmangien e konfliktit të interesave; 

e) referenca nga të paktën 1 bashkëpunëtorë të mëparshëm; 

 

9. Kandidatët për KVR, përfaqësues nga të rinj aktiv të Njësisë Administrative duhet të përmbushin 

këto kritere: 

a) të mos jetë i dënuar me vendim gjyqësor të formës së prerë; 

b) të jetë përfshirë në organizimin apo në zbatimin e aktiviteteve rinore, apo në promovimin e të rinjve; 

c) të mos ketë konflikt interesi për shkak të angazhimit në KVR; 

 

10. Kandidatët për KVR, përfaqësues nga të rinj aktiv të Njësisë Administrative duhet të aplikojnë 

brenda afatit dhe në adresën e përcaktuar në njoftimin përkatës duke paraqitur dokumentat e mëposhtme: 

a) kërkesë me shkrim; 

b) jetëshkrimin (CV); 

c) fotokopje të dokumenteve që vërtetojnë jetëshkrimin; 

d) vërtetimin e gjendjes gjyqësore ose vetëdeklarimin e saj; 

e) letër interesi/motivimi; 

f) vetëdeklarimin e konfliktit të interesit. 

 

11. KVR mblidhet jo më pak se 4 (katër) herë në vit. Mbledhjet thirren dhe drejtohen nga Kryetari. 

 

12. Veprimtaria e KVR mbështetet nga sekretari teknik, që është një punonjës i bashkisë i ngarkuar nga 

kryetari me këtë detyrë. 

 

13. Sekretari teknik njofton anëtarët e KVR jo më vonë se 7 ditë përpara për datën dhe orën e takimit si 

dhe rendin e ditës. Sekretari teknik mban minutat e takimit dhe çdo komunikim tjetër që lidhet me 

veprimtarinë e KVR. 



14. Mbledhjet e KVR zhvillohen kur janë të pranishëm të paktën 3 anëtarë. Nëse nuk 

paraqiten në mbledhje numri minimal i anëtarëve pjesëmarrës, takimi shtyhet për një datë të 

mëvonshme. 

 

C. Detyrat dhe Detyrimet e Këshillit Vendor Rionor Vau-Dejës. 

 

1. Promovon projektet dhe iniciativat për të rinjtë iniciuar nga Bashkia Vau Dejës dhe nga 

organizatat e shoqërise civile;  

2. Këshillon njësitë e vetëqeverisjes vendore për drejtimin e politikave dhe planeve vendore për 

rininë;  

3. Merr pjesë në trajnimet e propozuara nga aktorët publik dhe jopublik për ngritjen e 

kapaciteteve; 

4. Vlerëson situatën e të rinjve dhe zbatimin e planeve dhe politikave rinore në nivel vendor; 

5. Nxitë takime, diskutime me të rintë në githe territorin e Bashkisë Vau Dejës; 

6. Propozon përmirësime të politikave vendore rinore, si dhe nismat që i përshtaten nevojave 

të të rinjvë në territorin ku veprojnë;   

7. Harton, miraton dhe publikon thirrjet për projektpropozime drejtuar organizatave rinore 

dhe/ose për të rinjtë;  

8. Ndjek dhe zhvillon veprimtari rinore, kulturore, artistike, letrare, sportive, të mbrojtjes së 

mjedisit dhe edukimin joformal, si dhe në fusha të tjera që inkurajojnë zhvillimin e të rinjve, 

në zbatim të politikave dhe programeve të miratuara nga ministria përgjegjëse për rininë.  

9. Jep informacion ndaj të rinjve dhe/ose organizatave rinore për thirrjet për aplikime në 

projekte rinore të organizatave të ndryshme jofitimprurëse, që ushtrojnë veprimtarinë e tyre 

në vendin tonë dhe atyre ndërkombëtare;  

10. Ofron shërbime të ndryshme komunitare, nëpërmjet sigurimit të pjesëmarrjes aktive të të 

rinjve, për përmirësimin e jetës shoqërore në komunitetet e tyre; 

11.  Monitoron zbatimin e projekteve, që kanë përfituar mbështetje financiare.  

12.  Bashkëpunon me organizata të ndryshme rinore në nivel vendor, qëndror dhe rajonal.   

13. Ngre sipas nevojave grupe pune për çështje që lidhen me të rinjtë dhe përcakton përbërjen 

dhe rregullat e funksionimit të tyre. 

14. Anëtarët e KRVD-së duhet të deklarojnë çdo rast të konfliktit të mundshëm të interesit, në 

përputhje me legjislacionin në fuqi. 



15. Anëtarët e KRVD-së kryejnë detyrën e tyre bazuar në parimin e mosdiskriminimit, të 

meritës, transparencës e gjithëpërfshirjes. 

16. Anëtarët e KRVD -së mund të japë dorëheqjen në çdo kohë, duke njoftuar me shkrim 

Kryetarin e Bashkisë. Anëtari i dorëhequr është i detyruar të përmbushë të gjitha detyrimet 

e lëna deri në miratimin e urdhrit të ndryshimit.  

  

D. Përfitimet e të qënit pjesë e Këshillit Vendor Rinor Vau-Dejës 
 

Të rinjtë të cilët bëhen pjesw e Keshillit Vendor Rinor Vau-Dejës, padyshim që përmirësojnë 

aftësite e tyre në: 

      Komunikim 

Mendimin Kritik                    Hartim projektesh 

Zgjidhjen e Problemeve         Gjuhen Angleze 

Punën në grup                         Teknologji 

Krijimtari 

 

Pjesmarrësit aftësohen duke hyrë në marrëdhënie bashkevepruese me  bashkëmoshatarët e tyre nga 

të gjithë komunitetet e qytetit, duke perfshire ketu edhe Kryetarin e Bashkise si dhe Keshillin 

Bashkiak.  Gjithashtu, krijojnë mundësi të takohen me profesionistë të ndryshem të Vau-Dejës si 

ato të fushës së artit dhe kulturës, OJF- së dhe biznesit etj. 
 
 

 

 
 

 

 
 

 

 

 
 

 

 
 

 

 
 

 

 

 
 

 

 
 



 
 

Më poshtë gjeni të bashkëngjitur linkun për kandidatët për KVR që dëshirojnë  të aplikojnë Online me 

anë të Google Forms: 

 
https://docs.google.com/forms/d/e/1FAIpQLSf-

fhSCsUqELsq7kyM65kjoEW2xtX8ZTPP9c_Fq1R4E2aKjYQ/viewform?vc=0&c=0&w=1&flr=0  

 
  

https://docs.google.com/forms/d/e/1FAIpQLSf-fhSCsUqELsq7kyM65kjoEW2xtX8ZTPP9c_Fq1R4E2aKjYQ/viewform?vc=0&c=0&w=1&flr=0
https://docs.google.com/forms/d/e/1FAIpQLSf-fhSCsUqELsq7kyM65kjoEW2xtX8ZTPP9c_Fq1R4E2aKjYQ/viewform?vc=0&c=0&w=1&flr=0

